
Г1агараб газеталъул божарал гьудулзаби,

Ассаламу г1алайкум, казбекалъул жамаг1ат!

Р И Щ И Я Л  -  2 0 1 8 1 8  м а р т  -  р и щ и я з у л  к ъ о ! 
К и н а л г о  р и щ и я з д е !

ГАЗЕТА БАХЪИ-

ЗЕ БАЙБИХЬАНА 

1933 СОНАЛЪУЛ 

15 АПРЕЛАЛДА 

Иргадулаб данделъиялда... 
20 февралалда районалъул адми-

нистрациялда тIобитIана аппараталъул 
иргадулаб данделъи. Районалъул бетIер ХI. 
ХI. Мусаевасул бетIерлъиялда  тIобитIараб 
гьеб данделъиялда гIахьаллъана-гьесул 
заместителал: И.И.Шабазов, З.Н. Эмеев, 
отделазул начальникалгун хIалтIухъаби, 
учреждениябазегун  организациябазе 
нухмалъулел ва росабазул  администра-
циябазул бутIрул. Хал  гьабиялде росарал 
суалазул  аслияллъун рукIана:

1.Физкультураялъулгун 
спорталъул ва  г1олилазда 
гьоркьоб х1алт1и гьабиялъул 
отделалъ 2017 соналъ гьа-
бураб х1алт1ул х1исабкьей.
(И.А.Булатханов).

2.Культураялъул отде-
лалъ 2017 соналъ гьабураб 
хIалтIул хIисабкьей (А.К. 
Ибрагьимов).

ТIоцебесеб  суалалда  тIасан кIалъазе 
вахъарав И. А.Булатхановас  гьениб, 
гIатIидгьабун, бицана жиндир отделалъ 
спорталда сверухъ, гьеб  цебетIезабиялъе 
гьабураб  хIалтIул, росарал бергьенлъ-
абазул, дандчIварал захIмалъабазул ва   
цере  чIарал масъалабазул. Гьес  абуна: 
«Ахириял соназ, ХI. Мусаев райо-
налъул бетIерлъуде  вачIаралда-
са, гIезегIанго хисана спорталда 
хурхарал тадбираздехун бугеб 
бербалагьи, гьезул  къадар ва   
гьел тIоритIиялъул къагIида-
би. Спортивиял тадбирал  ва   
гIолилазда гьоркьор ишал тIо-
ритIиялъулъ жигараб гIахьаллъи 
гьабуна -райадминистрациялъ , 
МДЮСШялъул дирекциялъ, цIал-
дохъабаз, РУОялъул, ОМВДялъул 
ва  цогидалги  гIуцIабазул хIал-
тIухъабаз, районалъул мухъилал 
гIадамаз ва  гь.ц.

Х а с а б   б а р к а л а я л ъ е  м у -
стахIикълъула спорталда хур-
хун тадбирал тIоритIиялъе 
квербакъулел  ва спонсорал. Цебе 
чIараб  масъала  буго спорталде 
рокьи бугезул къадар цIикIк1и-
наби,щай   абуни,спорталда хур-
харал гIолилал квешал ишазде 
цIаларелъул ва  гьединал ишал   
гьарулезде  гъорлъе гьел унарелъ-
ул.  Гьедин букIиналъе хIажат 
буго спортивиял площадкаба-
зул,залазул къадар ва спорталде 
кьолеб кIвар цIикIкIинабизе. Божи 
лъола гьеб рахъ цебетIезабиялъ-
еги сурсатал ратилин»,-ан.

КIиабилеб  суалалда  тIасан кIалъарав 
А.К. Ибрагьимовас данделъаразе бицана 
жинца нухмалъи гьабулеб отделалъ араб 

соналъ гьабураб хIалтIул,ругел церетIе-
язул,гIолел-гIоларел рахъазул ва цере 
чIарал масъалабазул. Гьес  бицана: «Це-
ресел  соназде  данде ккун,араб 
соналъ культураялъул отделалъ 
тIоритIарал тадбиразул къадар 
ва гьезде  кьолеб кIвар гIезегIан-
го цIикIкIана.Гьезда  цадахъго 
гIемерлъана гьел  тадбиразда 
гIахьаллъаразул  къадарги. От-
делалъул коллективалда руго 
гIолохъанал,бажари бугел хIал-
тIухъаби. Гьез тIоритIулел дан-
делъаби рукIуна батIи-батIил 
темабазда хурхарал, хасго гIолеб 
гIел, гIадамал  гьоркьоре цIалел. 
Гьай-гьай, руго нижер хIалтIулъ 
гIунгутIабиги.Нилъеда  лъала,ре-
монт гьабич1ого  лъагIелаз рехун 
тун, ремонт гьабичIого,чIунтун 
рукIарал росабазул культураялъ-
ул рукъзабазул ахIвал-хIал. Гьез-
да тIадги хIалтIи гьабулеб буго. 
Гьединго,гьаб соналъ гIезегIанго 
ц1икIкIинаруна  культураялъул 
хIалтIухъабазул  харжал. Гьелъги 
нижедаса  тIалаб гьабула лъикI 
ва жавабчилъиялда хIалтIи-
зе»,-ян.

Данделъиялъул  хIасил гьабула-
го, ХI.ХI. Мусаевас абуна: «Щаклъи 
гьечIо, жакъа жидеца хIисаб 
кьурал отделаз гIезегIанго 
хIалтIи гьабиялда. Нилъеда 
лъала, спорталда, культу-
раялда хурхарал тадбирал 
тIоритIиялъул, гьездехун гIо-
леб гIел цIаялъул бугеб кIвар. 
Умумузул  лъикIал гIадаталги 
кIочене течIого, гьанжесеб за-
маналъулалги гIадахъ росун, 
хIалтIи гIуцIани,гьелъ хIасил 
кьечIого рес  гьечIо. ХIажат 
буго спорталдегун культура-
ялде т жеги  цIикIкIараб кIвар 
кьезе, гьезулъ г1ахьаллъуле-
зул  къадар, хасго гIолилазул, 
борхизабизе.ТIорит1улел 
тадбиразул  къадар дагьаб 
бугониги, гьезул  качество 
цIикIкIинабизе ккола, гIожое 
гьабулеб  хIалтIи гьелда  релъ-
лъараб букIуна,гьелъул,да-
гьаб гурони,пайдаги букIуна-
ро»,-ян.

Данделъиялъул хал гьабиялде росарал 
суалал  рича- чвана ва  гьаруна  рекъон   
кколел хIукмаби.

М.-Ш. ГIАБДУЛАШИМОВ.

Афгъанцазул хIурматалда…

Баянаб букIахъе, Афгъанистаналъул 
рагъ халалъана 9 соналдасаги.  Гьеб рагъда 
рукIинчIо я  бергьарал,я   къурал, амма 
рукIана кIиябго рахъалдасан цIикIкIарал 
камиял.  Материалиябгун     моралияб     рахъал, 
лъукъаралгун  шокълъарал рикIкIинч1ого, 
гьенив  накълулъун вуго  15 азарго советияв   
рагъухъан,гьезда  гьоркьор  руго нилъер   
ракьцоялги.

15  февралалда 29 сон тIубана Сове-
тияб  Армиялъул  ахирисел рагъухъаби 
Афгъанистаналдаса нахъе  рачаралдаса. 
Гьелда хурхун, районалъул  культураялъул 
Централда  тIобитIана, районалъул  адми-
нистрациялъул хIаракаталда  гIуцIараб, 
«Афгъанистан-мун нижер  чIухIи, 
унти ва ракIалде  щвей» абураб 

данделъи. Афгъанистаналъул рагъул 
ветераналгун дандчIваялда гIахьаллъа-
на-районалъул  бетIерасул заместитель 
М.Б. Салимханов, Казбек ва  Гумбет райо-
назул рагъулав  комиссар А.Б. МухIамадов, 
социалияб рахъалъ гIадамал хьезариялъул 
управлениялъул начальник П.С. Айтемиро-
ва, рагъул ва  захIматалъул ветераназул 
Советалъул председатель  Х.ГI. МухIамад-
хIабибов, Афгъанистаналда накълулъарав 
Назирдин Салимхановасул эбел ПатIимат   
Салимханова, «Цогояб Россия»
партиялъул бакIалда  бугеб отделени-
ялъул  исполкомалъе  нухмалъулев С.ХI.
Алтумирзаев, Афгъанистаналъул рагъул 
ветеранал, хадусан нилъедаса ратIалъарал 
афгъананцазул гIага-божарал.

КIалъазе рахъарал- М.Б. Салимха-
новас,А.Б. МухIамадовас, ГI.А.ГIабду-
разакъовас, С.ХI. Алтумирзаевас, Х.ГI. 
МухIамадхIабибовас, З.ГI.МухIамадо-
валъ, П. Салимхановалъ дандчIваялъул 
гIахьалчаг1азда баркана гьеб рохелгун 
пашманлъи жубараб байрам. Гьарана 
тIолазего щулияб  сахлъи,рохел,халатаб 
ва  ракълилаб  гIумру.

Тадбир байбихьана районалъул куль-
тураялъул хIалтIухъабазул, лицеялъул, 
Калининаул росдал   байбихьул школалъул 
цIалдохъабаз «ВатIан цIунулезе  
рецц!» абураб цадахъаб  сценариял-
далъун.

«Афгъанистан- мун дир рекIел 
унти» абураб  сценка бихьизабуна ЦТ-
КНРалъул хIалтIухъабазги. Данделъаразул 
ракIазе кIудияб асар гьабуна Р. Имамирза-
евас, Л. Имамирзаевалъ. М. ХIайбулаевас 
ахIарал  кучIдуз, З. УмалхIатовалъ  гьабураб 
декламациялъ, гьединго, №1 «Маргьа» 
лъималазул ахалъул гьитIичазул цере-
рахъиназ.

Дагъистаналъул Халкъияб Собрани-
ялъул депутат М.-п. (К.-П.)  ГIумахановасул 
рахъалдасан, С. Алтумирзаевас Афгъани-
станалъул рагъда  ва  хадусан гIумруялдаса 
рат1алъаразул цебесеб гIагарлъиялъе 
гьенир кьуна гIарцулал  шапакъатал. Гьеб 
тадбир ахиралде щвана рагъухъаби - ин-
тернационалистал ракIалде щвеялъе бараб 
сиялда цере тIугьдул лъеялдалъун.

 “Юнармиялъул” данделъиялда…
14  февралалда районалъ-

ул  культураялъул Централда 
тIобитIана ТIолгороссиялъул 
гIолилазул «Юнармия» абулеб 
багъа-бачариялде  гьоркьоре 
районалъул гIолилал лъугьи-
налда хурхараб данделъи.

 «Лъазабила ва  цадахъ 
рекIелгъей  гьабила» абураб 
цIаралда  гъоркь тIобитIараб 
гьеб данделъиялъул хIурматал   
гьалбаллъун рукIана ва  гьенир   
кIалъана- РУОялъул начальник М-р. И. МахIамаев, Казбек ва Гумбет районазул рагъулаб комисса-
риаталъул армиялде  г1олилал  ахIиялъул отделениялъул начальник ГIабдулатIипов ГI.Д., рагъул   
ва  захIматалъул ветераназул  Советалъул председатель Х.ГI. МухIамадхIабибов, Афгъанистаналъул 
рагъул ветеран К.Биймаев, автошколалъул  директор М.ГI.ГIабдулгъапуров ва гь.ц.

 «Юнармия» ккола ТIолгороссиялъул рагъулабгун патриотикияб  ва  жамгIияб багъа-бачари, гье-
лъул аслияб мурадлъун буго  лъималазулгун гIолилазул цере  рук1арал  гIуцIабазул лъикIал  гIадатал 
цIигьари.

Гьеб  тадбиралда гIолилаз  гьа бана  уставалъе рит1ухъаллъун рук1ине. Автоматал риххизе ва   
ракIаризе бугеб  махщел гьениб бихьизабуна Ленинаул росдал №1 школалъул цIалдохъабаз,  стро-
ялда   хьвадиялъул - гьебго росдал №2 школалъул гIолилаз.

Ибрагьим ИДРИСОВ.

Новое  назначение
Прокурором Республики Дагестан назначен  

Денис Попов, ранее работавший 
прокурором Хакасии.


